	           BOSNA I HERCEGOVINA
Agencija za zaštitu ličnih/osobnih podataka u Bosni i Hercegovini
S a r a j e v o
	[image: image1.png]



	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Sarajevo, 2.6.2015.
Saopćenje za javnost

povodom sastanka predstavnika Agencije i predstavnika 
Direkcije za zaštitu ličnih podataka Republike Makedonije
Danas je u Agenciji za zaštitu ličnih podataka u Bosni i Hercegovini održan sastanak predstavnika Agencije i Zamjenika direktora Direkcije za zaštitu ličnih podataka Republike Makedonije.

Makedonska Direkcija za zaštitu ličnih podataka, osnovana prije deset godina, obavlja nadzor nad zakonitošću radnji poduzetih tokom obrade ličnih podataka i nadgleda zaštitu podataka u zemlji u djelokrugu svojih nadležnosti utvrđenih Zakonom o zaštiti ličnih podataka.


Direktor Agencije g. Petar Kovačević zahvalio se g. Seadu Sadikoskom na posjeti koja je iznimna prilika za razmjenu pogleda na aktuelna pitanja iz polja zaštite ličnih podataka, budući da se regionalna tijela za zaštitu podataka, u okviru svojih nadležnosti, suočavaju sa izazovom da prava i obaveze iz zakonskih okvira prenesu u stvarne i praktične alate zaštite koji služe sličnim nosiocima podataka i kontrolorima. 
Na sastanku se razgovaralo o zaštiti ličnih podataka kroz unaprjeđenje regionalne saradnje, o pristupanju specijalizovanim tijelima koja se bave zaštitom ličnih podataka, te ispitivanju mogućnosti europskih projekata pomoći i podrške u cilju jačanja kapaciteta zaštite ličnih podataka, u sklopu projekta „Kontinuirana podrška unaprjeđivanja sistema za zaštitu ličnih podataka“.

Pored razmjene međusobnih iskustava i najboljih praksi, koje su od velikog značaja u procesu usklađivanja propisa sa europskim standardima, dogovoren je nastavak uspješne saradnje između ova dva tijela, kao i proširenje regionalne saradnje i sa drugim tijelima za zaštitu podataka.

